
   Шур юра ăшă çапрĕ,

Йăшса кайрĕ шур юр

Хĕл куççулĕ тан тапрĕ:

Пур çĕрте те шыв-шур.



Сĕлкĕшленчĕ юр çийĕ

Çул-йĕрсем хуп-хура.

Кăнтăртан вĕçсе çитрĕ

Кая юлнă курак.



Йăвине пырса ларчĕ...

Терĕ: — Кранк, — савăнса.

Халĕ чун ман лăпланчĕ

Хам киле таврăнса.



Кунта манăн ачалăх,

Çунат сарнă йăва.

Чун киленнĕ тавралăх

Куç иленнĕ йăмра.



Çурхи пурнăç тапранчĕ

Таврари тĕнчере.

Çутçанталăк вăранчĕ

Тăчĕ — кĕчĕ чĕрре.

